
പെരുണ്ടായിരുന്നു ഒന്നാമന്ന അഞ്ഞൂറ പണം രണ്ടാമന്ന അമ്പ
ത പണം കടം ഇത തീൎപ്പാൻ ഇരിവൎക്കും വഴിയില്ലായ്കകൊണ്ട
 അവൻ മുതൽ ഒക്കയും വിട്ട കൊടുത്തു ഇരിവരിൽ ആർ അവനെ
 അധികം സ്നെഹിക്കും എന്ന ചൊദിച്ചാറെ അധികം കടംപെ
ട്ടവൻ എന്ന ശീമൊൻ പറഞ്ഞു അപ്പൊൾ യെശു നീ പറഞ്ഞ
ത സത്യം എന്നചൊല്ലി സ്ത്രീയിനെ നൊക്കി പറീശനൊട ഇവ
ളെ കാണുന്നുവൊ ഞാൻ നിന്റെ വീട്ടിൽ വന്നപ്പൊൾ എന്റെ
 കാൽ കഴുകെണ്ടതിന്ന നീ ഇനിക്ക വെള്ളം തന്നില്ല ഇവൾ ക
ണ്ണുനീർകൊണ്ട കാൽ കഴുകി തലമുടികൊണ്ട തുവൎത്തി നീ ഇനി
ക്ക ചുംബനം തന്നില്ല ഇവൾ ഇടവിടാതെ എന്റെ കാലുകളെ
 ചുംബിച്ചു നീ എണ്ണകൊണ്ട എന്റെ തല പൂശിയില്ല ഇവൾ തൈ
ലൽ കൊണ്ട എന്റെ കാലുകളെ പൂശി ഇവളുടെ അനെകം പാ
പങ്ങളെ ക്ഷമിച്ചിരിക്കകൊണ്ട ഇവൾ വളരെ സ്നെഹിക്കുന്നു അ
ല്പം ക്ഷമ ലഭിച്ചവർ അല്പമെത്രെ സ്നെഹിക്കും എന്ന പറഞ്ഞ സ്ത്രീ
യൊട നിന്റെ പാപങ്ങൾ ക്ഷമിച്ചിരിക്കുന്നു സമാധാനത്തൊ
ടെ പൊക എന്ന കല്പിക്കയും ചൈതു.

അനന്തരം യെശു അല്പം ആശ്വാസം ലഭിക്കെണ്ടതിന്ന തൂറു സി
ദൊനി ദെശങ്ങളിൽ യാത്രയായപ്പൊൾ ഒരു സ്ത്രീ പിന്നാലെ ചെ
ന്ന കൎത്താവെ എന്റെ മകൾ പിശാച ബാധിച്ച വളരെ ദുഃഖി
ക്കുന്നു ആ ഉപദ്രവം തീൎത്തു തരെണമെന്ന അത്യന്തം അപെക്ഷി
ച്ചു കരഞ്ഞ നിലവിളിച്ചാറെയും യ്വ്ശു ഒന്നും കല്പിക്കായ്ക കൊണ്ട
അവൾ അവനെ നമസ്കരിച്ച കൎത്താവെ ആ പിശാചു ബാധ നീ
ക്കി തരെണമെന്ന പിന്നയും പിന്നയും യാചിച്ചപ്പൊൾ കുഞ്ഞങ്ങ
ളുടെ അപ്പങ്ങളെ എടുത്ത നായ്ക്കൾക്ക കൊടുക്കുന്നത ന്യായമൊ
 എന്ന ചൊദിച്ചാറെ ന്യായമല്ല എങ്കിലും പൈതങ്ങൾ ഭക്ഷിച്ച ശെ
ഷിക്കുന്ന കഷണങ്ങൾ നായ്ക്കൾ തിന്നുന്നുവല്ലൊ എന്നുരച്ചപ്പൊൾ
 അവൻ അവളൊട നിന്റെ വിശ്വാസം അത്യന്തം വലിയത നി
ന്റെ മനസ്സ പൊലെ ആകട്ടെ എന്ന അരുളിച്ചൈതു. ആ കുട്ടി
യുടെ ഉപദ്രവം നീങ്ങി സൌഖ്യം വരികയും ചൈതു. 

൧൪ യൊഹന്നാൻ ബപ്തിസ്തിന്റെ മരണം.

ഹെരൊദെസ രാജാവ തന്റെ അനുജനായ ഫിലിപ്പൊസി
ന്റെ ഭാൎയ്യയായ ഹെരൊദ്യയ വിവാഹം ചെയ്തു ദുഷ്പ്രവൃത്തി
കൊണ്ട യൊഹന്നാൻ അവനെ ശാസിച്ചാറെ രാജാവ അവനെ
 തടവിലാക്കി കൊല്ലുവാൻ ഭാവിച്ചു എങ്കിലും ജനങ്ങൾ അവനെ
 ദീൎഘദൎശി എന്ന വിചാരിച്ചതിനാൽ രാജാവ ശങ്കിച്ച കൊല്ലഃതെ
 ഇരുന്നു. എന്നാറെ രാജാവ ജന്മദിവസത്തിൽ പ്രഭുക്കൾക്കും മന്ത്രിക
ൾക്കും സെനാപതികൾക്കും പ്രമാണികൾക്കും വിരുന്ന കഴിക്കു
മ്പൊൾ ഹെരൊദ്യയുടെ മകൾ രാജസന്നിധിയിങ്കൽനിന്ന നൃത്തം
 ചെയ്തു രാജാവിനെയും കൂടെ ഉള്ളവരെയും പ്രസാദിപ്പിച്ച ശെ
ഷം രാജാവ അവളൊട നിനക്കു ഇഷ്ടമായത യാതൊന്നെങ്കിലും
 ചൊദിച്ചാൻ തരാമെന്ന സത്യം ചെയ്തു കല്പിച്ച നെരം അവൾ മാ
താവിനൊട ഞാൻ എന്ത അപെക്ഷിക്കെണ്ടു എന്ന അന്വഷിച്ചാ
റെ അമ്മ തന്റെ ആഗ്രഹം പറഞ്ഞ കെട്ട യൊഹനാന്റെ തല

